
«Հայաստանի Հանրապետության կառավարության 2024 թվականի հունվարի 15-ի N 1803-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ

1. Ընթացիկ իրավիճակը և ակտերի ընդունման անհրաժեշտությունը.
Հայաստանի Հանրապետության կառավարության 2024 թվականի հունվարի 15-ի N 1803-Լ որոշման N 1 հավելվածով հաստատվել է Ոստիկանության բարեփոխումների իրականացման ռազմավարությունը, իսկ N 2 հավելվածով՝ Ոստիկանության բարեփոխումների իրականացման ռազմավարությունից բխող 2024-2026 թվականների գործողությունների ծրագիրը։
Նշված ծրագրով նախատեսված են ուղղություններ, որոնք ներառում են կոնկրետ գործողություններ և դրանց կատարման համար սահմանված են ժամկետներ։ Սակայն 2025 թվականի համար նախատեսված մի շարք գործողությունների ամբողջական իրականացումը հնարավոր չի եղել ապոհովել սահմանված ժամկետներում։ 
Մասնավորապես, իրականացվող բարեփոխումները ներառում են իրավական, կառավարման, տեխնիկական և կարողությունների զարգացման համապարփակ փոփոխություններ, որոնք պահանջում են խորքային վերլուծություններ, փուլային ներդրումներ, ինչպես նաև տեղեկատվական համակարգերի և նյութատեխնիկական ռեսուրսների նախապես չնախատեսված ծավալների ապահովում։
Վերը նշվածը հանգեցրել է մի շարք ռազմավարական միջոցառումների կատարման ժամկետների վերանայման անհրաժեշտության, այդ թվում՝ ծառայողների վերապատրաստման նյութերի մշակման, տվյալների ինքնաշխատ փոխանակման համակարգի ներդրման և տեխնիկական միջոցների ձեռքբերման  հետ կապված աշխատանքներում։
Հաշվի առնելով վերոգրյալը՝ առաջարկվում է Հայաստանի Հանրապետության կառավարության 2024 թվականի հունվարի 15-ի N 1803-Լ որոշման մեջ կատարել փոփոխություններ և լրացումներ։ 

2. Առաջարկվող կարգավորման բնույթը. 
Նախագծով նախատեսվում է Հայաստանի Հանրապետության կառավարության 2024 թվականի հունվարի 15-ի N 1803-Լ որոշմամբ հաստատված N 2 հավելվածի Ոստիկանության բարեփոխումների իրականացման ռազմավարությունից բխող 2024-2026 թվականների գործողությունների ծրագրով նախատեսված մի շարք միջոցառումների կատարման ժամկետները տեղափոխել 2026 թվական՝ ապահովելով դրանց իրականացման արդյունավետությունն ու համակարգային կայունությունը։

3. Նախագծերի մշակման գործընթացում ներգրավված ինստիտուտները և անձինք և նրանց դիրքորոշումը.
Նախագիծը մշակվել է Հայաստանի Հանրապետության ներքին գործերի նախարարության կողմից:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունման արդյունքում Հայաստանի Հանրապետության պետական բյուջեի եկամուտներում և ծախսերում փոփոխություններ չեն նախատեսվում: 

5. Ակնկալվող արդյունքը. 
Նախագծի ընդունման արդյունքում կապահովվի բարեփոխումների որակյալ, ամբողջական, տեխնիկապես անվտանգ և արդյունավետ իրականացում՝ առանց ոստիկանության ընթացիկ գործունեության խաթարման։  
  ՀՀ ներքին գործերի նախարարություն
